
Shenjtori i dites: Jetenderrimi i Apostull e
Ungijillor Joan Theologut

r'- e

s S
)

-

E shtuné, 26 shtator 2020 - Shenjtori i dités.

Jeténdérrimi i Apostull e Ungjillor Joan Theologut. Gedeoni i Drejté. Oshénar Nili né
Kalabri.

- Jeténdérrimi i Apostull e Ungjillor Joan Theologut -

Shén Joani vinte nga njé familje e varfér e Betsaidas. Ishe bir i Zevedheut,
peshkatar, dhe i Salomesé, bijés sé Josifit, té Fejuarit té Hyjlindéses. Né fakt, Josifi
pati nga martesa e tij e paré katér djem: Jakovin, Joseun, Judén dhe Simonin (ose
Simeonin); dhe tri bija: Esterin, Martén dhe Salomené. Prandaj, sipas botés, Zoti
yné Jisu Krisht ishte ungji i shén Joan Theologut, megé mund té quhet gjysmé vélla



I Nnénés sé tij Salome. Joani ndihmonte té atin, Zevedheun, né peshkim bashké me
véllain e tij, Jakovin, kur Zoti i thirri ta ndignin dhe té béheshin peshkataré
njerézish. Ai la ¢do gjé né aré pér té pasuar mésimin qiellor. E donte kag shumé
pastértiné dhe asketizmin, mé shumé se gjithé dishepujt e tjeré, sa u bé i denjé pér
titullin ‘i virgjér’. Dhe dashuria pér Krishtin ishte e zjarrté, sjellja e shkélgyer sa,
midis té gjithéve, u bé dishepulli shumé i dashur. Aférsia me Krishtin ishte po aqg e
madhe, ndaj ishte dhe njé nga té tre dishepujt gé u ngjit me Té né malin Thavor
pér té soditur hyjniné e Fjalés sé téréshkélqyer né trupin e tij dhe pér té dégjuar
zérin prej qiellit: “Ky éshté biri im i dashur, gé e pélgeva. Até dégjoni” (Matth.
17.5). Até zgjodhi Mésuesi pér t'u ulur prané tij dhe pér t'i réné né kraharor gjaté
Darkés Mistike (Jn. 13.23). Kur Krishti ra né duart e judenjve, Joani e ndoqi deri né
oborrin e kryepriftit (Jn. 18.15). Kur Zotin e krygézuan, Ai géndroi vetém me
Hyjlindésen né kémbét e Kryqit. Dhe atéheré Krishti tha kéto fjalé: “Grua, ja yt bir”.
Pastaj i tha Joanit: “Ja jot émé&”. Dhe qgé atéheré, dishepulli i virgjér e mori
Virgjéreshén né shtépiné e vet (Jn. 19.27).

Kur u dha lajmi i Ngjalljes, Joani i doli pérpara Petros duke vrapuar te varri. Ai hyri i
pari dhe pa pélhurat gé preheshin né varr (Jn. 20.5-6). E pa Krishtin pas Ngjalljes
dhe me dishepujt e tjeré morén prej Tij misionin té shkonin e té predikonin né
mbaré botén Lajmin e Miré kur hukati mbi ta dhe u dha dhuratén e Shpirtit té
Shenjté né formé flakésh zjarri ditén e Pentikostisé (Vep. 1-2). Ai mbeti i fundit né
Jerusalem, bashké me Hyjlindésen, pér t'i shérbyer asaj deri né Fjetje.

Kur do té ndaheshin pér té predikuar né téré krahinat e botés, apostujt hodhén
short. Joanit i ra ungjillézimi i Azisé sé Vogél, e cila né até kohé ishte mbushur nga
idhujtarité dhe ishte dorézuar né gabimet e paganéve. Kjo e fundit e hidhéroi pa
masé Joanin, i cili duke gené njeri, ende nuk e kishte véné shpresén e tij te fuqia e
pamposhtur e Peréndisé. Pér ta pastruar kété dobési njerézore, Peréndia i béri té
njohur se duhet t'i nénshtrohej provés sé stuhisé dhe térbimit té dallgéve pér katér
dité, para se té arrinte né destinacion. Pérgjaté furtunés, nxénési i Joanit, Prohori, u
rrémbye nga dallgét dhe u gjend né brigjet e Seleucisé. Atje u akuzua pér magji
nga banorét e gytetit dhe si i dyshuar pér grabitjen e parasé sé anijes qé u mbyt. lu
desh té arratisej dhe arriti pér 40 dité né njé qytet té Azisé sé Vogél, me emrin
Marmariot, ku gjeti edhe mésuesin e tij, té cilin dallgét e kishin 1éné po aty.

Nga ky gytet, u kthyen né Efes, ku rané né duart e njé gruaje me emrin Romana, e
fejuara e guvernatorit Privatus. Ajo i detyroi té shérbenin né kushte cnjerézore né
njé banjé gé i pérkiste asaj, ku strehohej njé demon. Atje e kishin zakon gé tri heré
né vit té hidhnin njé djalé apo vajzé té re, si fli pér demonin. Teksa punonin gé prej
tre muajsh, demoni kapi njé faré Domnus, i afért i Romanés, dhe e mbyti né banjé.
| shtyré prej padrones sé tij, e cila e konsideronte shenjtin si magjistar, Joani e
ngjalli me ané té lutjes. Duke pérfituar nga admirimi gé ngjalli te Romana dhe té



aférmit e saj, ai i katekizoi, i pagézoi dhe déboi demonin me lutje.

Efesianét kishin devocion pér peréndeshén Artemis, dhe né ményré periodike i
celebronin festa té médha pér ta nderuar. Njé heré gjaté kétyre festave, Joani u
ngjit mbi kodrén ku lartésohej statuja e madhe e Artemisit pér té folur para turmés.
Kur paganét e pané, u térbuan dhe e gélluan me guré. Por me hirin e Peréndisé
asnjé nga gurét nuk e preku shenjtin. Té gjithé rané mbi statujén, e cila u bé copé
nga veté adhuruesit e saj. Té shurdhét pér kéto shenja té Peréndisé dhe pér
fijalimet e shén Joanit, ata donin ta vrisnin me guré; por gurét u kthyen mbrapsht,
dhe me lutjen e apostullit, toka u drodh papandehur dhe gélltiti mé shumé se
dygind mes tyre. Té tjerét erdhén mé né fund né vete, e lutén shenjtin té
ndérmjetonte qé té gjenin méshiré ata qé vdigén. Kur shén Joani ndérmjetoi pér
ata, atéheré dolén téere té gélltiturit prej tokés, e nderuan shenjtin dhe u pagézuan.
Me shtimin e mrekullive té Joanit dhe me kthimin te Krishti, djalli gé banonte né
tempullin e Artemisit mori pamjen e njé oficeri perandorak, i cili vajtonte se i kishin
shpétuar dy magét me pushtet té jashtézakonshém dhe premtonte shpérblim té
madh pér ata gé do t'i gjenin gé t'i dénonte me vdekje. Duke e pasur syrin e
mendjes té ndricuar prej Shpirtit té Shenjté, Joani e kuptoi dredhiné e demonit. |
forté né fuginé e Peréndis€, u dha veté te paganét i shogéruar nga Prohori. | kapén
dhe i térhogén zvarré deri né tempullin e Artemisés. Atje Joani iu lut Peréndisé gé
té shkatérrohej tempulli pa cenuar asnjé jeté njeriu. Sa u tha lutja, kulti pagan ra
dhe Joani déboi vetém me njé fjalé demonin qé banonte atje pér 249 vjet, dhe
shumé pagané, té befasuar nga ngjarja, besuan te Krishti.

Fama e Joanit arriti deri te perandori Dometian, i cili dérgoi ta kapnin shenjtin. Kur
e mori né pyetje, ai konstatoi se siguria qé kishte shenjtori te Krishti ishte mé e
forté se téré fuqgité tokésore, e atéheré vendosi ta internonte né ishullin Patmos,
duke menduar se késhtu do té ulte ndikimin e tij. Gjaté udhétimit té tij, Joani, i
shogéruar nga Prohori, tregoi dashamirésiné e Peréndisé ndaj njerézve, shéroi nga
dizenteria ushtarét e eskortés. Me té mbérritur né Patmos, ai shéroi Apolonidin nga
njé frymeé e papastér, té birin e njé Mironi, aristokrat i ishullit. Falé késaj mrekullie
dhe fjalés sé shenijtit, e téré shtépia e tij besoi mé Krishtin dhe u pagézua; mé voné
u pagézua gjthashtu dhe guvernatori i ishullit.

Gjaté qgéndrimit né Patmos, Joani mori njé letér nga episkopi i Athinés, Dionis
Areopagjiti, i cili atéheré ishte né moshén 99-vjecare. Ndér té tjera lavdérime, ai e
quante diell té Ungjillit dhe profetizonte clirimin e tij té afért. Né fakt, kur Trajani
erdhi né fronin e Veronit (98), e thirri Joanin né Efes. Kjo shkaktoi dhimbje té madhe
te banorét e Patmosit, té cilét nuk donin gé ai té largohej prej tyre. Duke mos
dashur t'i linte jetimé dhe duke i siguruar me shenjé hyjnore, u ngjit né mal bashké
me Prohorin dhe i drejtoi te Peréndia téré fugité e shpirtit té tij. Papritur rrufe dhe
vetétima té frikshme cané qiellin dhe thérrmuan malin. | cuditur, Prohori ra pértoké



si i vdekur, ndérsa Joani rrinte i geté née soditjen e vet: sepse “dashuria e pérsosur
e nxjerr jashté frikén” (I Jn. 4.18). Dégjoi njé zé bubullime té buciste nga qgiejt lart:
“Né fillim ishte Fjala, dhe Fjala ishte me Peréndiné&, dhe Fjala ishte Peréndi...” (Jn.
1.1).

Prohori shkroi kété mesazh té shpétimit, qé iu zbulua Joanit ashtu si dikur Ligji
Moisiut né malin Sina: jo mé vetém pér popullin e hebrenjve, por pér téré anét e
tokeés.

Ishte pikérisht né Patmos kur njé té diel ra né ekstazé dhe pa Krishtin t’i shfagej me
pamjen e njé té riu, “fytyra e té cilit shkélgente mé shumé se dielli né shkélgimin e
tij”. Duke e siguruar, ai i tha Joanit: “Mos u frikéso, uné jam i pari dhe i fundit, edhe
ai gé rron; edhe qeshe i vdekur, edhe ja tek jam i gjallé né jeté te jetéve. Amin.
Edhe kam celésat e hadhit dhe té vdekjes. Shkruaj ato gé pe, edhe ato gé jané,
edhe ato gé do té béhen pas kétyre” (Apok. 1.17 etj.) Pastaj, ai i zbuloi (Apokalips:
zbulesé) né vizione madhéshtore se ¢'do té ndodhé né fund té kohéve: do
shtoheshin paudhésité, ardhja e antikrishtit, beteja e tij kundér besnikéve dhe lufta
e tij e fundit kundér Krishtit, i Cili do ta hedhé pérfundimisht njé heré e
pérgjithmoné né Ferr djallin dhe engjéjt e tij; ai soditi gjithashtu edhe tronditjet e
botés, konsumimin e gjithckaje nén zjarrin hyjnor dhe, né fund, triumfin e Birit té
njeriut, ngjallien e té gjithéve dhe Gjykimin e Fundit. Libri i Apokalipsit té shén
Joanit éshté edhe libri i fundit i Shkrimit té Shenjté, i cili pérfundon me skenén
sublime té ardhjes sé Jerusalemit Qiellor, té Qytetit té Shenjté e té pérjetshém, ku
Peréndia do té banojé pérgjithmoné me njerézit, si Dhéndri i bashkuar me Nusen. |
pérsosur né té gjitha pjesét e tij, ky qytet i ngjante arit té kulluar gé shémbéllente
me kristalin. Edhe themelet e murit té qgytetit ishin zbukuruar me lloj-lloj gurésh te
c¢muar; dymbédhjeté portat ishin dymbédhjeté margaritaré. “Edhe tempull nuk
pashé né té, raporton shén Joani; sepse tempulli i atij éshté Zoti, Peréndia i
Gjithépushtetshém, dhe Qengji. Edhe gyteti s'’ka nevojé pér diell, as pér héng, qgé té
ndricojné né t€; sepse lavdia e Peréndisé e ndriti até, edhe drita i tij éshté Qengji”
(Apok. 21. 22-24).

Pastaj, si mbylli librin e zbulimeve hyjnore, apostulli i dashur, i cili u gjykua i denjé
té sodiste misteret e pakapshme, i ftoi besimtarét té prisnin né heshtje dhe lutje
ardhjen e Zotit:

Apostulli jetoi né page ditét gé i kishin mbetur nga jeta né Efes, duke i sjellé Krishtit
njé numér té madh paganésh. Ishte 56 vjec¢ kur doli nga Jerusalemi pér té predikuar
ungjillin. Pér nenté vjet predikoi derisa e internuan. Ai kaloi 15 vjet né Patmos, dhe
jetoi edhe 26 vjet pas kthimit té tij, késhtu qé numri i viteve té tij ishte 105 vjet e 7
muaj. Kur u njoftua nga Peréndia pér largimin nga kjo jeté, i porositi dishepujt e tij
t’'i hapnin njé gropé né réré né formeé kryqi. | puthi dhe i ngushélloi té gjithé, u shtri
né gropé; pastaj, pas lamtumirés sé fundit, ata e mbuluan deri né fyt, dhe ia



mbuluan fytyrén né castin kur u ngrit dielli.

Kur u kthyen né qytet duke garé, dishepujt e tjeré té shenijtit donin té shkonin né
vendin ku e varrosén. Gérmuan vendin, por s’'gjetén gjé. Sipas tradités sé Etérve té
shenjté, shén Joani éshté ngjallur dhe ngjitur né qiell, sikundér Hyjlindésja, né
pérmbushje té fjaléve enigmatike té Zotit kur iu pérgjigj Petros gé e kishte pyetur
pér Joanin: “Nése dua té mbesé ai deri sa té vij uné, ti ¢'ke?” (Jn. 21.22). Me kéte ai
nuk donte té thoshte se dishepulli i dashur nuk do té vdiste, por mé tepér se pér te
ruhej njé short i vecanté, gé e vinte ménjané deri né Ardhjen e tij.






— facebook.com/koash1991



https://www.facebook.com/koash1991/posts/1663478037160541

